
	Пәннің сипаттамасы


	Бұл пән журналистика мамандығын игерудегі негізгі теориялық курстың бірі болып табылады. Пән бойынша мынадай теориялық және практикалық мәселелер қарастырылады:  Саяси журналистика мен сыртқы саясат тарихы туралы толық ақпар беру мақсатында адамзат қоғамының соңғы елу жылындағы маңызды халықаралық қатынастар тарихи оқиғаларының негізгі кезеңдер және даму заңдылықтарын қарастырады. Қазіргі жаңа ақпараттық технология үлгілерімен танысып, олардың әрқайсысының жеке ерекшелігін анықтауға мүмкіндік алады. Сонымен қатар әлемнің ірі елдері мен ірі аймақтары тарихындағы негізгі оқиғаларға баса назар аударылады. Әсіресе дипломатияның рөлі және оның сыртқы саясатты жүргізу әдістері мен құралы ерекше аталып өтіледі. Болашақ журналистің халықаралық қатынас мәселелеріне өзі меңгерген мамандық көзқарасымен қарастыру қызықты болары сөзсіз. 



	Курстың міндеті


	Саяси журналистика серпінінің ұқсастықтары мен ерекшеліктеріне терең талдау жасау арқылы дәрістер мен аралық бақылаулар, семинарларда оқытушының көмегімен студенттердің творчестволық әлеуетін қалыптастыру. Бұл пәнді оқыту барысында алға екі түрлі мақсат қойылады біріншіден, студент пәнаралық тәсіл арқылы халықаралық қатынастарға терең талдау жасауға үйренсе, екіншіден, студенттерде жаһандық ақпарат қоғам жағдайындағы халықаралық қатынастарға ғылыми көзқарас қалыптасады.

	Оқыту нәтижелері

	· халықаралық аренада болып жатқан оқиғалардан хабардар болады;
· халықаралық қатынастардың қазіргі кездегі үрдістерін шетел БАҚ-ның жариялауы туралы білім алады;
· өз ойын жазбаша және ауызша бірдей жеткізе білуге дағдыланады;
· қазіргі әлем тенденцияларына интеграциялық және дезинтефациялық процестерге баға беруді үйренеді; 

· осы пән бойынша ғылыми терминология көздері мен тарихи құжаттарды еркін пайдалануды үйренеді.
· 

	Әдебиеттер мен ресурстар


	1. Қазақ журналистикасы. 3 томдық. –Алматы, 2008.
Негізгі: 

1. Абдулпаттаев С. Халықаралық қатынастар және Қазақстанның сыртқы саясаты. Алматы: Қарасай, 2006 

2. Жамбылов Д. Саясаттану : оқулық – Өзгерiссiз 4-басылымы – Алматы : Жетi жарғы, 2008 

3. Көкебаева Г. Халықаралық қатынастар тарихы: Хрестоматия. 1-бөлім. 1918-1939жж. Алматы, 1997 

4. Нұрмағамбетов Ғ. Саясаттану негіздері : оқу құралы – Қарағанды :ҚР ІІМ Б.Бейсенов атындағы Қарағанды академиясы, 2011

5. Нұрымбетова Г. Саяси iлiмдер тарихы : оқу құралы – Алматы : Бiлiм, 2008 

6. Нұрымбетова Г.Р Салыстырмалы саясаттану : оқу құралы – Алматы : ҚазҰПУ, 2007 

Қосымша:

7. Арын Е. М. Орысша-қазақша түсiндiрме сөздiк. Әлеуметтану және саясаттану – Павлодар : ЭКО, 2006

8. Нұрымбетова Г.Р. Саясаттану пәнiн оқытуда интерактивтi әдiстi қолдану : оқу құралы – Алматы : Өнер, 2008 

9. Ланцов С. А. Мировая политика и международные отношения. СПб., 2006. 

10. Моргентау Г. Международная политика. // Антология мировой политической мысли: В 5 т. М., 1997.  

11. Бжезинский З. Великая шахматная доска. М., 1998. 

12. Валлерстайн И. Анализ мировых систем и ситуаций в современном мире. СПб., 2001.

13. Коновалов А. А. Новые вызовы национальной и международной безопасности  // Современные международные отношения и мировая политика. М., 2004. С. 334-406.



	Курсты ұйымдастыру


	Дәріс – оқу жұмысын ұйымдастырудың негізгі формасы.
Дәріс оған қойылатын талаптар.
Дәрістің типтері мен құрылымы.
Оқытушының сабаққа әзірленуі, оны жоспарлауы.
Дәрістің ұқыпты, айқын, дұрыс ұйымдастырылуы, студенттер алдындағы тақырыптың дұрыс таңдап алынуы, білімділік және тәрбиелік мақсаттармен қатар дәрістің нақты тапсырмаларын ұтымды жүргізіп пайдалануына әсер етеді. 

Оқытушының өзі сабақ беретін тобындағы студенттердің ойлау қабілетін, есте сақтауын, айтып жеткізуін, сабаққа ынта, көңіл қоюын, ерік-жігерін, т.б. психологиялық  жағдайы дәріс үрдісіне ерекше әсерін тигізетіндігін қадағалау.

Ұйымдастырушылық- дәріс бойы топты ұйымдастыру,  студенттердің дәріске дайындығы, тәртіп.

Мақсаттылық- студенттердің алдына дәрістің мақсаты мен міндеттерін қою.

Ынталандырушылық – берілген материалдың, берілген тақырып бойынша да, жалпы курс бойынша да маңыздылығын анықтау.

 Коммуникативтілік – оқытушының топпен қарым-қатынас деңгейі.

Оқытушының сабаққа дайындалуы.

Топтағы студенттердің жеке ерекшеліктерін есепке алу:
-жүйке жүйесінің типі; 

-тіл табысушылығ;  

-көңіл- күйінің өзгеруі; 

-эмоционалдығы;  

-студенттердің жаңа материалды қабылдауына басшылық жасауы; 

-көңіл- күйдің төмендеуін жеңе білуі; 

-өз білімі мен біліктілігіне сенімділігі байқап отыру.

	Курстың талабы


	1. Дәрістер сабақтар міндетті түрде силлабус негізінде өткізіледі.

2. Үй тапсырмалары пәннің динамикасында көрсетілгендей тәртіппен орындалады.  
3. Белгілі бір тақырып өтілгенде, оқытушы студенттің жауабын ықыласпен тыңдайды, оның ойын бөлмеуге тырысады.

4. Оқытушының әдістемелік арсеналында демократиялық принциптер мен интенсивті әсер ету әдісі біртұтас көрінуге тиіс.

5. Қазіргі интернет БАҚ қалыптасуының барлық проблемасын түгелдей қамту мүмкін болмағандықтан, оқытушы студенттердің зәру, көкейтесті мәселелерді қамтуын қадағалайды.

6. Оқытушы студенттерді өз басының өнегесі арқылы ғылыми шығарма жазуға, ғылыми конференцияларға  ынталандырады, қызықты тақырыптарды меңзейді. 

7. Интернет журналистика мектебі, шетелдік тәжірибе үлгілері оларға жүйелі ұсынылады.

8. Оқытушы семинарлық сабақтарда көркем және деректі фильдерді көрсету арқылы әрбір тақырыптың саяси-экономикалық, әлеуметтік астарларын ашып көрсетуге ұмтылады, ол ньюанстар ортаға салынады, талданады.

9. Оқытушы студент еңбегін бағалауда әділдікке ғана жүгінеді.

10. Объективті болу, төзімділік таныту, өзгенің пікірін құрметтеу. Медиа-платформа  мәдениеті мен өзара сыйласым. Айтар ойды, қарсы пікірді нақты да айқын тұжырымдау. 

11. Плагиатқа және басқа келеңсіз әдет-қылыққа жол бермеу. СӨЖ, аралық бақылау және емтихан тапсыру барысында көшіруге және әріптестен көмек сұрауға,  басқа студенттің жазған ғылыми рефератын, жауаптарын көшіріп алуға, біреудің орнына емтихан тапсыруға тосқауыл қою. 

12. Студенттердің курста оқылған дәріс пен семинарларда өтілген тақырыптарды мүлде ашпайтын жауабының қорытынды бағасы –  «F» (қанағаттанарлықсыз).

	Бағалау саясаты


	​Өзіндік жұмыстың сипаттамасы
	Салмағы
	Оқыту нәтижелері

	
	Үй жұмысы
Дерекқор жобасын әзірлеу

Бағдарламалау жобасы
Емтихан 

Қорытынды
	35%

10%

15%

40%

100%
	1,2,34,5,6

2,3,4

4,5,6

1,2,3,4,5,6

	
	Сіздің қорытынды баға мына формула бойынша есептелетін болады

Пән бойынша қорытынды баға = AБ1+АБ2 +ЕМТИХАН=300
Төменде ең төменгі бағалаулар үлесі болып табылады:

Ниже приведены минимальные оценки в процентах:

95% - 100%: А

90% - 94%: А-

85% - 89%: В+

80% - 84%: В


75% - 79%: В-

70% - 74%: С+

65% - 69%: С


60% - 64%: С-

55% - 59%: D+

50% - 54%: D-

            0% -49%: F

	Пән саясаты


	Үй тапсырмасын немесе жобаларды тиісті мерзімде университеттің академиялық саясатына сәйкес (мысалы, т.б. ауру, төтенше жағдайлар, төтенше жағдайлар, шартты, сондай-ақ) мән-жайлар болған жағдайда ұзартылуы мүмкін. Дәріс барысын талқылауда студенттердің қатысуы пәннің жалпы бағалау кезінде назарға алынады. Дизайн мәселелер, пән мәнi туралы диалог және кері байланыс құптап, студенттер ынталандырылады, және дәрісті талқылау барысында әрбір студент оқытушының назарында болады.

	Пәннің кестесі



	Апта
	Тақырыптар 
	Сағат саны
	Бағасы

	I тақырыптық блок

«Жаһандық ақпараттық жүйе және халықаралық қатынастар»

	1
	1. Дәріс. Қазақ журналистикасында әлемдік саясат тақырыбының жазылу сипаты мен ерекшеліктері   

«Әлемдік саясат», «халықаралық қатынастар», «сыртқы саясат», «геосаясат», «қауіпсіздік», «қақтығыс», «тоқырау» категорияларының арақатынасы. Халықаралық қатынастардың табиғаты. Мемлекет халықаралық қатынастардың басты акторы ретінде. Халықаралық қатынастардың негізгі мәселелері.
	1

2
	

	
	1.Семинар саб. Ақпараттық қоғам: теориялық модель, шындық  және жалған ақпарат
	
	

	2
	Дәріс 2. Сыртқы саясат мәселелері әлеуметтік-саяси ойдың тарихында 

Ежелгі дүниедегі саяси ойдың сыртқы саяси концепциялары. Қайта өрлеу және Жаңа заман саяси ойындағы халықаралық қатынастар туралы реалистік көзқарастардың пайда болуы мен дамуы. Халықаралық саясаттың либералды концепциясының генезисі. Марксизм және халықаралық қатынастар. 
	1

2
	

	
	2.Семинар саб. Қырғиқабақ соғыстан кейінгі халықаралық қатынастардың жаңа кезеңі.  
СОӨЖ1: Қазақстанның шетелдермен қазіргі халықаралық қатынасы.


	
	

	3
	3.Дәріс.  ХХІ ғасырдағы мемлекеттер жүйесі және оның баспасөздегі көрінісі 

Халықаралық жүйелердің тарихи түрлері және оның қазіргі түрінің қалыптасуы. Қазіргі халықаралық қатынастардың ұғымы мен мәні. Мемлекеттер және ұлттық мемлекеттер. Ұлттық мемлекеттер және империялар. Жүйе ішілік қарама-қайшылықтардың өсуі. Өалықаралық қатынастардың мемлекеттік емес субъектілері. Шағын мемлекеттер мәселелері. Мойындалмаған мемлекеттер. Мемлекетаралық бірлестіктердің ролі. Халықаралық ұйымдардың мәні. Көпұлтты корпорациялар және әлемдік саясаттағы трансұлттық мүдделер.
3.Семинар саб. Стратегиялық қару-жарақты қысқарту жөніндегі келісімдер жағдайы
СӨЖ1: Қоғамдық түрлі топтармен байланысты орнатудағы БАҚ рөлі.


	1

2
	

	4
	4. Дәріс.  Биполярлықтың құлдырауынан кейінгі халықаралық құрылымдардың баспасөзде сипатталуы 

Биполярлықтың құлдырауының негіздері және оның нәтижелері. Халықаралық қатынастар табиғатының қазіргі құрылымын талдау критерийлері. Көпполярлы және биполярлы құрылымдардың мықты және әлсіз тұстары. К. Дойч пен Д. Сингердің, Дж. Гэддис пен К. Уолцтың көзқарастары. «Аралас құрылым»теориясы (А.Тонак). полярлықтың қазіргі концепциялары. Қазақстанның сыртқы саяси артықшылықтарын қалыптастырудағы халықаралық қатынастардың қазіргі құрылымын талдаудың ролі.  

4.Семинар саб.1940ж. аяғы мен 50ж. басындағы Орталық және Оңтүстік-Шығыс Еуропа елдері.
СОӨЖ2-Коллеквиум-Дағдарыс жағдайындағы Қоғаммен байланыс қызметі.

	5. Дәріс. Демократизация – 1990 жж. әлем-жүйелік өзгерістердің факторы ретінде . 90 жж. халықаралық жүйе мемлекеттерінің ішкі эволюциясы факторлары. Құндылықтар конвергенциясы және оның шектері. «Шығыс – Батыс» өзара идеялық-стратегиялық қарсыласуының құлдырауының себептері мен ерекшеліктері. «Шынайы демократизациялану» мен жалпыға ортақ либералды-демократиялық нормалар арасындағы қарама-қайшылықтар.  Демократизацияның жалпы әлемдік салдары. Демократизацияның аймақтық ерекшеліктері (Шығыс Еуропа, бұрынғы КСРО, Оңтүстік Африка, Латын Америкасы, Азия). Демократизация мен ішкі саясат және халықаралық тұрақтылық мәселелері. Халықаралық қоғамның әлемдік қоғамға айналуы концепциясының қазіргі анықтамалары. 
5.Семинар саб. . Берлин дағдарысы (1958-71ж.) және ұлы державалардың позициясы.

	6. Дәріс.  Әлемдік саясаттағы сепаратизм мен интеграция тақырыптарының баспасөздегі көрінісі
Ұлттардың өзін-өзң анықтауы және оның 90 жж. Түсіндірілуі. Ұлттар мен мемлекеттер: идентификация қақтығыстары. Өзін-өзі анықтау үрдістерінің халықаралық тұрақтылық мәселелерімен өзара байланысы. Халықаралық қауымдастықтың жеке мемлекеттердегі өзін-өзі анықтау үрдістерін реттеудегі ролі. Жаңа мемлекеттерді мойындаудың критерийлері және шарттары. Интеграция халықаралық қатынастардың ғаламдық тенденциясы ретінде, оның қақтығыстықты тежеудің құралы ретіндегі ролі және шектеулілігі. Қазіргі замандағы интеграциялық тенденциялардың перспективалары
6. Семинар саб. БҰҰ қалыптасуы. НАТО және ОВД блоктарының құрылуы (1950-бірінші жартысы және 1970ж.) 

	7. Дәріс. Қазіргі халықаралық қатынастардағы «Үшінші әлем» 

Экономикалық ғаламдану тұрғысынан Солтүстік пен Оңтүстіктің бөлінуі мәселесі. «Модернизация» және «тәуелділік» концепциялары. Либералды экономикалық тәртіпті құру талпыныстары және «Үшінші әлем». Көпжақты бірлестіктер негізіндегі Солтүстік пен Оңтүстік диалогы. Даму мәселесінің қазіргі кездегі жағдайы. Дамудың демографиялық аспектілері. Халықаралық миграцияның саяси аспектілері. Дамудың технократиялық үлгісі және «Үшінші әлем» ресурстары мәселелері. Халықаралық қауіпсіздіктің табиғатты қорғау аспектілері. «Тұрақты даму» ұғымы және концепциялары. 

7.Семинар саб.Жаһандану, аймақтану және дүниежүзілік жаңа тәртіп.    
СОӨЖ3 Халықаралық шиеленістегі бейбіт келісімге келу (1962-1979жж.)

	8. Дәріс. Әлем-жүйелік реттеудің жаңа құралдары. Халықаралық қатынастардағы күш қолданудың моральдық шектеушілері. Қазіргі халықаралық қатынастардағы интеллект және құқық 

Дипломатия мен дипломатиялық механизмдердің қазіргі ролі. Әлем-жүйелік реттеудің негізгі органдары. БҰҰ және «Жетілік тобы». Қазіргі замандағы реттеудің параллельдік құрылымдарының қалыптасуы. НАТО-ның әлемдік тәртіпті реттеудегі ролі. Сыртқы саясат пен халықаралық қатынастарды аналитикалық қамтамасыз ету. Аналитикалық ұсыныстарды жасау бойынша халықаралық орталықтар. «Үшжақты комиссияның» қызметі. Рим клубы. Давостағы бүкіләлемдік экономикалық форум. Қазіргі халықаралық қатынастардың гуманитарлы аспектілері. Адамның әмбебап құқықтары және оларды қорғау. Әйелдер құқықтары және қазіргі гендерлі мәселелер. Аз топтардың құқықтары.  Босқындар мен мәжбүрлі қоныс аударушылардың құқықтары мәселелері. Мәдени құқықтар. «Мәдени плюрализм» және «мәдени-ұлттық автономия» концепциялары. 

8. Семинар саб. Халықаралық шиеленісудің жаңа кезеңіндегі халықаралық қатынастар (1980жж. 1-ші жартысы).
СӨЖ2 :Ақпараттық соғыс: теориялық концепциялар

	9. Дәріс. Әлемдік саясаттағы қазіргі Батыс және оның баспасөздегі көріністері
Алып мемлекеттердің әлемдік саясаттағы ролі. АҚШ - экономика, саясат және әскери салаларда әлемдік көшбасшы. Германия - Еуропадағы экономикалық және саяси көшбасшы. Францияның, Ұлыбританияның, Италияның халықаралық қатынастардағы ролі. Трансатланттық қатынастардың трансформациясы. Еуропалық Қауымдастық интеграцияның жаңа кезеңінде. Шенген аймағы. ЕО-дағы бейтарап мемлекеттердің позициялары. 

Орталық және Оңтүстік-Шығыс Еуропа елдері қазіргі халықаралық саясат үрдісінде. 

Халықаралық қатынастарының Батыстық және Батыстық емес секторлары. Көшбасшылықтың артықшылықтары мен кемшіліктері. Американдық көшбасшылықтың перспективалары. Халықаралық қатынастардағы жаңа әлеуметтік және саяси даму модельдері. Полицентризм моделі. “Мондиализм”, “еуропацентризм”, “еуразиялық”, “исламдық фундаментализм” доктриналарының идеологиялық  теке-тіресі. 

9. Семинар саб. 1990жж. – ХХІ ғасыр басындағы халықаралық қатынастардың ерекшеліктері және дүниежүзілік негізгі мәселелер.

	10.  Дәріс. Қауіпсіздіктің жаңа түрлері және оның саяси журналистикағы алар орыны 
Қауіпсіздік түсінігі. Қауіпсіздік түсінігінің тарихи эволюциясы. Қауіпсіздік принциптері. Халықаралық, аймақтық, ұлттық және ғаламдық қауіпсіздік түсініктері. Ұжымдық қауіпсіздік мәселелері.

Ғаламдану және халықаралық қауіпсіздік. Халықаралық қауіпсіздіктің негізгі ұстанымдары мен компоненттері. Халықаралық қауіпсіздіктің деңгейлері: жеке, топық, ұлттық, халықаралық. 

Еуроатланттық аймақтың қауіпсіздігіне төнетін ядролық қатерлер. Қауіпсіздіктің аймақтық деңгейдегі жаңа дәстүрлі емес аспектілері. Қауіпсіздікті қамтамасыз етудегі МАГАТЭ-нің ролі. Үрейлендіру ядролық қаруды қолданудың алдын алудың маңызды элементтерінің бірі ретінде. Күшті және әлсіз елдердегі қауіпсіздіктің ерекшеліктері. 

10.  Семинар саб. Жаһандық ақпараттық жүйенің саяси журналистикаға тигізер ықпалы мен әсері.

СОӨЖ4-Коллеквиум- Ақпараттық терроризм – ХХІ ғасыр халықаралық қауіпсіздігіне төнген қауіп.

	11. Дәріс. Саяси журналистика және  ұлтық концепция  
Қауіпсіздік түсінігінің 90- жылдардағы эволюциясы. Американдық дәстүр. Еуропалық дәстүр. Экологиялық, әлеуметтік, энергетикалық қауіпсіздік. Мәдени қауіпсіздік. Ақпараттық қауіпсіздік. Ұйымдастырылған қылмыс. Халықаралық терроризм мәселесі. 

Ұлттық қауіпсіздік концепциясының анықтамасы. Ұлттық мүдде. Ұлттық қауіпсіздік қатері. Қауіпсіздік саласындағы Қазақстанның ұсыныстары. СВМДА - даму кезеңдері,  мүше және бақылаушы елдер. ШОС. ОДКБ. 

11.  Семинар саб. Саяси журналистикадаы ақпараттың рөлі мен маңызы 

	12. Дәріс. Қазақ саяси журналистикасы мен Ресей саяси журналистикасндағы ұқсастықтар, өзгешеліктер
Үкіметаралық ұйымдар, қызметі, әлемдік саясаттағы орны мен ролі. БҰҰ, ЕҚЫҰ, ЕО және т.б. Экономикалық ұйымдар мен топтар. Әлемдік экономикалық нарық және халықаралық экономикалық ұйымдар, олардың ерекшеліктері. Аймақтандырылу мәселесі. Мемлекетаралық аймақтық бірлестік түрлері: ЕО, НАФТА, АТЭК, ОАЕ, ОЭС және т.б. Халықаралық экономикалық ұйымдар және олардың Қазақстандағы қызметі. БҰҰ-ның жаңаруы. БҰҰ қазіргі әлемде: пәрменділік мәселесі. БҰҰ-ның комитеті, Халықаралық сот жаңа жағдайларда. ЕҚЫҰ-ның жаңа функциялары. Қауіпсіздіктің еуроатлантикалық сипаты. Еуропа Кеңесінің кемсітпеушілк мониторингы, демократиялық институттардың қақтығыстардан кейінгі аралықта әрекетін дамыту, “жас демократияларға” қолдау көрсету салсындағы қызметі. 

НАТО өзгеріп жатқан әлемдік саясат жағдайында. НАТО әлемдік саясаттың шынайы факторы және еуропалық және әлемдік қауіпсіздіктің кепілі ретінде. НАТО құрамы мен ықпал ету аймағының ұлғаюы: геосаяси тепе-теңдіктің бұзылуы. НАТО және Ресей: қатынастар мәселесі. Интерпол және Еуропол. Интерполдың халықаралық қылмыспен күресі. Еуропол аймақтық ұйым ретінде. 
12. Семинар саб. Дүниежүзілік саясаттағы халықаралық құқықтың рөлі.

СОӨЖ5: Жаһандық ақпараттық жүйе және халықаралық қатынастар.

	13. Дәріс.  Трансұлттық саясат және саяси журналистика 
Қару-жараққа бақылау орнатудың жолдары, құралдары және әдістері. Халықаралық құқықтың нормалары. Тыйым салынған қару-жарақтың түрлерін өндіру мен сақтау жөнінде ақпараттармен өзара және жедел алмасу. Жаңа өзгерістер мен қорғаныс технологиясын жетілдіру. Технология және қазіргі кезеңдегі ӘӨК (ВПК) дағдарысы: Батыстағы, Ресейдегі және Қазақстандағы жағдайларды салыстырмалы талдау. Әскери технологиялар және қос мақсатты технологиялар - қақтығыстық потенциал. 

Ресей, Қазақстан  және ТМД-ның басқа да елдерінің НАТО елдерімен әскери-саяси байланыстарының тереңдей түсуі. ПРО, ДНЯО, ДВЗЯИ, ОВСЕ.

13. Семинар саб. Халықаралық қатынастардың биполярлық сипаты           «Қырғиқабақ соғыстың» аяқталуы және биполярлық жүйенің жойылуы. (1985-1991жж.).
СӨЖ3: 1990жж. – ХХІ ғасыр басындағы халықаралық қатынастардың ерекшеліктері.

	14. Дәріс .  Саяси журналистиканың біртұтас ақпараттық-телекоммуникациялық кеңістікке тигізер ықпалы мен әсері

15. БАҚ және әлемдік саясат. Әлемдік қауымдастықтың біртұтас кеңістіктік-уақытша инфрақұрылымның сипаттамасы. Мәдени және ақпараттық ғаламдану. Біртұтас ақпараттық-телекоммуникациялық кеңістік. Коммуникацияның ғаламдық жүйелері. Интернет және әлемдік торап www (World wіde web) - адамзатқа ықпал жасаудың құдіретті құралы. Ақпараттық төңкеріс. “Ақпараттық соғыстар”. Постиндустриалды қоғамның ақпараттық қоғамға трансформациялануы. 

Бұқаралық ақпарат құралдарының әлемдік саясатқа ықпалы. БАҚ-тың халықаралық саяси қатынастар саласындағы экспансиясы. Әлемдік экономиканың өзгеру процесіндегі қазіргі заманғы ақпараттық және телекоммуникациялық технологиялар. Қоғамдық пікірді қалыптастырудағы ақпараттық-насихат қызметтердің, телевидения мен телевизиялық компаниялардың ролі.

14. Семинар саб. АҚШ-тың өзгермелі әлемдегі рөлі (1990ж.-ХХІғ.басы).

СОӨЖ6-Коллеквиум: НАТО және ОВД блоктарының құрылуы.

	15. Дәріс. Саяси журналистика және қазіргі Еуразиялық интеграция 

Ресей әлемдік саясатта. Ресейдің геосаяси жағдайы. Ресей және Батыстың-“дәстүрлі емес қатерлердің” маңызын бағалаудағы әртүрлі тәсілдері. Ресейдің билік етуші элитасының ролі. Террорлық актілер. Ресей Еуропа кеңесінде. Ресейдің ТМД елдерімен экономикалық ынтымақтасуының модельдері. 

Еуразиялық интеграция және ТМД. Еуразиялық геосаяси және экономикалық кеңістік. Еуразиялық кеңістіктің дезинтеграциясы және реинтеграциясы. 

Қазақстан еуразиялық өркениеттің ядросы ретінде, геосаяси ұқсастығы, геоэкономикалық ортақтығы, посткеңестік кеңістіктегі тепе-теңдік пен қауіпсіздіктің кепілі. Еуроатлатикалық және еуразиялық аймақтардағы қауіпсіздік пен ынтымақтастықты нығайту шаралары.

ЕАО және ТМД-дағы интеграциялық процестер..

 Семинар:Ақпараттық терроризмнің саяси журналистикадағы көріністері.

СОӨЖ7: Ақпараттық қауіпсіздік–халықаралық қауіпсіздіктегі маңызды құрылым.

Ұсыныстар: Силлабус (Syllabus) - оқитын пәннің сипаттамасын, мақсаттары мен міндеттерін, оның қысқаша мазмұнын, оның үйренуі тақырыбы мен ұзақтығын, өзіндік жұмыс тапсырмаларын, кеңес беру уақытын, білім алушылардың білімін тексеру кестесін, оқытушы талаптарын, бағалау өлшемдерін қамтитын оқу бағдарламасы және әдебиеттер тізімін көрсететін пәннің оқу бағдарламасы
Факультет деканы

